
           Хәзерге цивилизация дәүләт алдына дөньякүләм интегралда яши һәм үсә алырлык яңа шәхес формалаштыру бурычын куйды. Бүген җәмгыятьтә укыту һәм тәрбиянең яңа төрләрен эзләү, аларны куллану кирәклеге бик нык сизелә. Алар шәхеснең миллилеге һәм мәнфәгатьләре белән яраклашып килергә тиешләр.
           Бүгенге көндә фән һәм мәгариф министры тарафынннан икенче буын ФДГББС расланган. Яңа стандартта белем бирү программалары укучылар алган белем нәтиҗәләренә яңа таләпләр куя.
          Заман таләпләренә туры килерлек сыйфатлы укыту, мәгарифнең нәтиҗәле системасын булдыру - мәгарифне үзгәртеп коруның беренче дәрәҗәдәге бурычы булып тора. Белемнең яңа сыйфаты – гомумдәүләт күләмендә ил үсешенең хәзерге заман тормыш ихтыяҗларына туры килүе. Педагогик яктан караганда, ул белемнәрнең билгеле бер җыелмасын үзләштерүгә генә түгел, ә бәлки шәхес үсешенә, аның танып-белү, конкурентлык итə алу сәләте, эшлеклелеге сыйфатлары үсешенә юнәлтелгән булуы.
Белем бирүнең вариативлыгы үсү белем сыйфатын арттыруда принципиаль яңа проблемалы ситуацияләр тудыра. Моның төп билгеләре булып түбәндәге каршылыклар тора:

-белем бирү эчтәлеге һәм максатлары дифференциациясе укучыларның белем сыйфатын бәяләү критерияләренең традицион системасы таркалуына китерә;

-мәгариф системасында барган реформалаштыру процессында белем бирү эшчәнлегенең характеры, тибы, формалары, эчтәлегенә бәйле булган педагогик инновацияләр сферасының киңәюе күзәтелә;

Әгәр белем бирү максатына ирешү дәрәҗәсе турыдан-туры белем бирүнең сыйфатына бәйле икән, укучыларның укудагы уңышлары, белем дәрәҗәсе диагностикасы нәтиҗәләре һәм стандарт таләпләре белән бу нәтиҗәләрне чагыштыру мәгариф системасының эффективлыгы турында мәгълүмат бирә ала. Шулай итеп, бу яңа идеологияне тормышка ашыруда төп шарт булып белем бирү мониторингының эффектив системасын булдыру тора. Ә бу үз чиратында системалы диагностикага һәм укыту эшчәнлегенең соңгы нәтиҗәләрен бәяләүгә бәйле.

Милли белем бирү сыйфатын үстерү максатында, белем һәм күнекмәләрне тикшерүнең яңа алымнары кулланыла башлады. Укыту процессының барышы һәм нәтиҗәләре турында алынган объектив мәгълүмат нигезендә генә белем бирү сыйфатының ни дәрәҗәдә булуы турында сүз алып барып була. Бу ү чиратында педагогик үлчәү (измерение) юлы белән башкарыла.

 Бердәм контроль үлчәү материаллары (КИМ-КҮМ) ярдәмендә укучыларның белем дәрәҗәсе тикшерелә. КҮМ материалын төзүдә нигез булып гомуми минимум таләпләренә туры килгән белем дәрәҗәсе тора.  Моның өчен бердәм таләпләр, КҮМ материалының билгеле бер системага салынган кмплексын булдыру кирәк.

             Мониторинг- белем бирү сыйфаты белән эшләүдә инструменталь чара
         Соңгы вакытта традицион контроль төшенчәсе, яисә диагностика сүзе урынына мониторинг сүзе кулланыла башлады. Мониторинг – “педагог-укучы” системасында өзлексез тикшерү эшчәнлеге, үз чиратында ул укучыларның белем үзләштерүдә үсешен күзәтергә һәм вакытында укытучыга кирәк кадәр төзәтүләр кертергә ярдәм итә. Башкача әйткәндә, мониторинг ул – укучыларның белем, күнекмәләр дәрәҗәсенең үсешен күзәтү, планлаштыру, тикшерүнең комплекслы системасы. Мәктәптә укучыларның белемнәрен өзлексез тикшерү    , өйрәнү системасы буларак мониторинг системасын булдыру һәм аны куллану уйланып төзелгән методика булдыруны таләп итә. Бу төр массакүләм эшчәнлек үз эченә түбәндәге этапларны ала:

Тикшерүгә әзерлек;

аны үткәрү;

алынган мәгълүматларны анализлау;

статистик яктан аларга интерпритация ясау.

КҮМ һәр предмет буенча үткәрелергә мөмкин. Бердәм таләпләр нигеендә КҮМ нәтиҗәләре матрицага кертелә, һәр укучы буенча аерым анализ ясала һәм гомумиләштерелә, хаталарның тибы билгеләнә, укытучы хаталарның сәбәбен, характерын аңлата. Аннан нәтиҗәләр һәр класс буенча, параллель буенча гомумиләштерелә, динамика ачыклана.

Бу тикшерү алымы нигезендә укытучы укучыларның укыту материалын ни дәрәҗәдә үзләштерә алуын ачыклый, объектив белемнәрен бәяләп, укучыларның җитешсезлекләрен вакытлы күрә һәм аларны төзәтә ала.Системалы тикшерү укучыларның нинди тема, бүлек буенча авырлыклар кичерүен аңларга һәм шуларны тулылындыру, төзәтү өстендә эшләүнең иң уңышлы төре. Шул исәптән укытучыга педагогик процессны оештырудагы кимчелекләрне, үз эшендәге хаталарны да күрергә ярдәм итә. Бу төр тикшерүнең тәрбияви ягы да бар: системалы контроль укучыларны регуляр әзерләнеп йөрергә, дисциплинага өйрәтә.

Белемнәрне тикшерү һәм аның сыйфатын бәяләү - укучылар ирешкән белем дәрәҗәсен дәүләт стандарты, минимумы таләп иткән белем һәм күнекмәләргә туры килү - килмәвен чагылдыра.
Уку нәтиҗәләрен тикшерү төрләренә агымдагы контроль, тематик һәм йомгаклау контроле керә. Йомгаклау контроле чирек, яртыеллык, ел эчендә укыту нәтиҗәләрен тикшерү формасында була.Теләсә нинди теманы өйрәнүнең уңышлылыгы алда бирелгән белемнәрнең үзләштерү дәрәҗәсенә бәйле. Әгәр укытучы укучыларның белем һәм күнекмәләрен тикшереп, контрольдә тотмаса, ул алдагы укыту процессын дөрес һәм уңышлы итеп төзи, оештыра алмас иде. Моны ул диагностика ярдәмендә тормышка ашыра. Бу очракта контроль кисешләр (срез) үткәрелә. Кисеш үз чиратында баштагы белемнәрне соңрак алган белемнәр белән чагыштыру өчен кирәк. Укучыларның өлгерешендә, белем сыйфатында үсешләр бармы, әллә киресенчә ул түбәнәйгәнме?

Йомгаклау контроле- алган белемнәрне йомгаклау, ирешелгән уңышларны бәяләү. Ул язмача тест, компьютердагы тестлар, зачет, имтихан, контроль эш формасында кулланыла.

Укыту процессының уңышлылыгына тәэсир итә торган әһәмиятле факторларның берсе – ул укучыларның белемен контрольгә алу. Билгеле булганча, контроль укыту процессын регулярлаштыра, ягъни, укытучы контроль төренә карап, үз эшен оештыра. Шул ук вакытта контрольнең формасы, эчтәлеге  балаларның уку хезмәтенең мотивлашу процессына да тәэсир итә. Димәк, рус телле балаларга татар теле укытуны тиешле югарылыкка куйыйк дисәк, рус телендә сөйләшүче балаларның татар теле буенча белемнәрен контрольгә алуны фәнни дәрәҗәдә оештыру зарур. Бүгенге көндә рус телле балаларның татар теленнән белемнәрен контрольгә алу системасында хәл ителәсе проблемалар түбәндәгеләр:          

–     контрольнең төп объектындөрес билгеләү;

–    белем дәрәҗәләрен бәяләүнең методик яктан дөрес формаларын ачыклау;

–    белем дәрәҗәләрен бәяләү критерийларын чит телләр укыту практикасына якынлаштыру; билгене тел хаталары өчен түгел, ә коммуникатив актны башкара алганы өчен кую.

         Бу хәл ителмәгән проблемалар контрольнең барлык төрләрендә дә: тематик контрольдә дә, чиреклек,  йомгаклау контролендә дә, олимпиада биремнәрендә дә өстенлек итә һәм, әлбәттә, уку процессын тиешле дәрәҗәдә оештыруга комачаулык ясый.

           Контрольне оештыруда хәл ителәсе иң актуаль проблема – йомгак контроле, аның төп объектын билгеләү.Рус телле балаларның татар теле буенча белем дәрәҗәләрен билгеләүдә грамматик формаларны һәм кагыйдәләрне белүне таләп иткән контроль төрләре генә татар телен дәүләт теле буларак өйрәнүнең дәрәҗәсенә объектив бәя бирә алмый. 

Тест формасындагы биремнәрне куллану да – контрольне оештыруда бәхәсле мәсьәләләрнең берсе. Тест формасындагы биремнәр укучының татар телен аралашуда куллануын, укучының спонтан сөйләмен тикшерә алмый. Тестлар, кызыклы күнегү буларак, дәресләрдә һәм агымдагы контрольдә кулланыла алалар, йомгак контроле өчен дә алар уңышлы. 

          Алда күрсәтелгән ситемалы-эшчәнлекле концепция нигезендә фикерләсәк, рус телле укучыларның татар телен өйрәнү нәтиҗәсенең төп күрсәткече сөйләм бурычын аңлап, телдән яки язмача үз фикерен аралашучыга җиткерә алуы.  Татар телен дәүләт теле дип игълан итүнең төп мәгънәсе дә шушы күрсәткечкә салынган бит инде. Димәк, контрольнең төп объекты булып укучыларның татарча аралаша белү күнекмәләре тора. 

Контрольне оештыруда нинди биремнәр өстенлек итәргә тиеш соң?
1. Коммуникатив технологиядә укучыларның сөйләм күнекмәләрен тикшерү өчен ситуатив биремнәр куллану тәкъдим ителә. Мондый күнегүләрдә сөйләм бурычлары төрле була: спроси, узнай,  докажи, предложи һ.б. Алар, нигездә,  русча бирелә.  Бала сөйләм бурычын  ана телендә аңлап кабул итә һәм аны үтәү өчен, өйрәнгән лексик һәм грамматик берәмлекләрне кулланып, үзенең уй-фикерләрен татарча әйтә алырга тиеш була.
Моның әһәмияте шунда: укучы  фикерен җиткерү өчен өйрәнелә торган тел чараларын үзе җыя, һәм укучыда эчке сөйләм эшчәнлеге башлана. Ә бу аралашу процессына өйрәтүдә бик мөһим чара. 
2. Сөйләм дәрәҗәсен контрольгә алуда диалогик формадагы эш төрләре дә бик отышлы санала. 
3. Коммуникатив технология укучыларның фикерләү һәм сөйләм дәрәҗәсен контрольгә алуда иҗади характердагы эшләрне куллануны датәкъдим итә. Аларга программадагы төрле темалар буенча сочинениеләр, укучыларның үзләренең кечкенә хикәяләр төзеп язуларын кертә алабыз. Мондый характердагы эшләр төп фикерне сайлап ала белүне, монологик сөйләмне тикшерә.
         Ачыклыйсы проблемаларның алдагысы – контрольнең ачык (балаларга алдан билгеле булуы) яки ябык (балаларга алдан билгеле булмавы) характерда булуы. Яңа стандартлар укучының уку хезмәтен стимуллаштыруга яңача якын килүне таләп итә. Билге, бәя белем дәрәҗәсенә объектив контроль чарасы гына булырга тиеш түгел, ә барыннан да бигрәк, уку хезмәтен стимуллаштыру, мотивлаштыру чарасы буларак та кулланылырга тиеш. Ачык характердагы контрольдә бала үзенең нинди билге аласын алдан чамалый ала: тели икән, ”5”лелек әзерләнә ала, әзерләнмәсә, “2”ле аласын да аңлый. Ә ябык характердагы контроль (ДЙАның бүгенге варианты) үзе үк баланы имтиханнарга әзерләнүдән читкә этәрә. Демоверсиядә бары тик эш формасы гына билгеле. Эчтәлек билгеле булмаганлыктан, бала билгесезлек алдында кала. Ә бу балада имтиханнарга әзерләнүгә карата битарафлык тудыра.
         Белемне тикшерү буенча әзерләнгәндә, материалның укучыларга алдан җиткерелүе һәм әзерләнергә вакыт булуы укучыларның эшне башкара алуы өчен мөһим шарт булып тора һәм үзе үк объективлыкны тудыра.   Хәтта бәйсез комиссия тикшермичә,  укытучы үзе тикшергән очракта да билге объективлыгын югалтмый, чөнки балалар еллар буена әзерләнгәч, материал аларның исләрендә калган була (күчерелгән яисә укытучы ярдәмендә башкарылган хезмәт түгел).  Шулай ук укытучы да, системалы рәвештә эш алып бармаганда, баланың имтиханны   уңышлы бирә алмавын аңлаячак. Бу, үз чиратында, укытучыны да эшен сыйфатлы башкарырга этәрәчәк. 
         Имтихан эшләрен язмача башкару шулай ук хезмәтнең объектив булуына китерә. Имтихан барышында укытучылар ярдәм итә дип уйласак, бөтен укытучы да балалар каршында алдашуга басачак, үз намусына хыянәт итәчәк дип фаразларга ярамыйдыр. Өченчедән,  эш нәтиҗәләрен бәйсез комиссиядән тикшертү әллә ни авырлык тудырмыйдыр кебек тоела. Бер мәктәп укытучылары икенче мәктәп укытучылары белән генә алышынырга мөмкиннәр. 
         Сөйләм дәрәҗәсен контрольгә алуда ситуатив биремнәр (сорау куя,  җавап бирә, тәкъдим итә, чакыра, киңәш бирә, кире кага, раслый белү һ.б.); диалогик сөйләмне тикшерү өчен төрле схемалар; мәктәптә уку дәверендә өйрәнелгән темалар буенча иҗади характердагы эшләр башкару  тәкъдим ителә. Мондый эшләр, укучыларның татар телендә  тел чараларын кулланып арлаша алуларын, эчке сөйләм эшчәнлеген оештыра алуларын тикшерә һәм йомгаклау контроленә куелган таләпләргә туры килә. 
      Үлчәү һәм бәяләү бер-берсенә тыгыз бәйле процесс. Мәгариф системасында сыйфатны үлчәү берәмлекләре булып баллар алына. Алар ярдәмендә укучыларның белем дәрәҗәсе тикшерелә. Тикшерү материалын төзүдә нигез булып гомуми минимум таләпләренә туры килгән белем дәрәҗәсе тора.
